
OPĆINA JAJCE 

Općinski načelnik 

 

Broj: 02-11-7-9666/21 

Jajce, 30.12.2021. godine  

 

Na osnovu člana 70. i 90. Zakona o javnim nabavkama („Sl.glasnik BiH“, br. 39/14) i člana 110. 

Statuta Općine Jajce („Službene novine Općine Jajce“, br. 3/08), u postupku javne nabavke koja se 

odnosi na nabavku sredstava za održavanje čistoće za potrebe Općine Jajce u 2022. godini, Općinski 

načelnik donosi 

 

ODLUKU 

o izboru ponuđača  

 

I 

Ovom odlukom Općinski načelnik je nakon provedenog postupka direktnog sporazuma, a radi 

prikupljanja ponuda za izbor najpovoljnijeg ponuđača za nabavku sredstava za održavanje čistoće za 

potrebe Općine Jajce u 2022. godini, odlučio o ponuđaču kojem će dodijeliti ugovor. 

 

II 

Za izvršenje nabavke robe iz tačke I ove Odluke odabran je ponuđač „J.I.TRADE“ d.o.o. Jajce. 

Konačna cijena robe koja je predmet direktnog sporazuma utvrđena je na osnovu ponude odabranog 

ponuđača broj 20/21 i ista sa PDV-om iznosi: 6.204,84 KM (slovima: šesthiljadadvijestotinečetiri i 

84/100 konvertibilnih maraka). 

 

III 

Ponuđač iz tačke II ove Odluke ocijenjen je kao kvalifikovan, a njegova ponuda zadovoljava kriterije 

navedene u pozivu za dostavu ponuda. 

 

O b r a z l o ž e n j e 

 

Posebnom odlukom o pokretanju postupka broj 02-11-7-9666/21 od 15.12.2021. godine pokrenut je 

direktni sporazum za dostavu ponuda za javnu nabavku „Nabavka sredstava za održavanje čistoće za 

potrebe Općine Jajce u 2022. godini“. Nakon što je ispitivanje tržišta obavljeno, poziv na dostavu 

ponude upućen je ponuđačima UTD „BEST“ d.o.o. Travnik, „CRVENA JABUKA“ d.o.o. Banja 

Luka, „J.I. TRADE“ d.o.o. Jajce i „MLINPEK PEKARNICA“ d.o.o. Jajce. 

U ostavljenom roku svoje ponude dostavili su ponuđači „CRVENA JABUKA“ d.o.o. Banja Luka, 

„J.I. TRADE“ d.o.o. Jajce i „MLINPEK PEKARNICA“ d.o.o. Jajce. Nakon ocjene zaprimljenih 

ponuda ugovorni organ je utvrdio da ponuđač „CRVENA JABUKA“ d.o.o Jajce nije dostavio ponudu 

u skladu sa postavljenim uslovima u pozivu za dostavu ponuda. Uvidom u ponudu ugovorni organ je 

utvrdio da ponuđač nije dostavio dokaz o registraciji, te da je dostavio dokaze o poreskoj registraciji 

(ID i PDV broj) u kopiji, a ne u ovjerenoj kopiji kako je zahtjevano pozivom. Također, Obrazac za 

cijenu ponude nije potpisao niti ovjerio direktor preduzeća. 

Uvidom u ponude ponuđača  „J.I. TRADE“ d.o.o. Jajce i „MLINPEK PEKARNICA“ d.o.o. Jajce 

ugovorni organ je utvrdio da su zaprimljene ponude dostavljene u skladu sa postavljenim uslovima u 

pozivu za dostavu ponuda, tj. ponude sadrže tražena dokumenta te su ponuđači ocijenjeni kao 

kvalifikovani. Poređenjem cijena ponuda, utvrđena je sljedeća rang lista: 

1. „J.I. TRADE“ d.o.o. Jajce 

- ponuđana cijena sa PDV-om iznosi 6.204,84 KM 

2. „MLINPEK PEKARNICA“ d.o.o. Jajce 

- ponuđena cijena sa PDV-om iznosi 7.669,45 KM 

 

 



 

S obzirom na to da je dostavljena ponuda ponuđača „J.I. TRADE“ d.o.o. Jajce u okvirima procijenjene 

vrijednosti direktnog sporazuma i da nudi najbolju razmjenu za novac, Ugovorni organ je odlučio kao 

u dispozitivu Odluke. 

 

POUKA O PRAVNOM LIJEKU: 

Protiv ove odluke u skladu sa Zakonom o javnim nabavkama BiH („Službeni glasnik BiH“, broj 

39/14) žalba nije dopuštena. 

 

 

 

 

Dostaviti:                                                                                                          Općinski načelnik 

- Ponuđaču                                                                                                   Edin Hozan 

- Službenik za informisanje                                    

- a/a                                                             


